
Қазақстан Республикасы 

Парламенті Мәжілісінің 

депутаттарына 
2025 жылғы 23 мамырдағы  

№ ДС-248  

Құрметті депутаттар! 

 

Еліміздегі инклюзивті театрлардың жағдайына қатысты депутаттық 

сауалыңызды қарап, мынаны хабарлаймын. 

Инклюзивті театрларға көрсетілетін мемлекеттік қолдауға қатысты 

Бүгінде еліміздің 8 өңірінде мүмкіндігі шектеулі жандарға арналған 

жекелеген шығармашылық ұжымдар жұмыс жасайды. Оларға мемлекеттік 

қолдау шаралары жүргізілуде.   

Астана қаласының «Жастар театры» мемлекеттік коммуналдық қазыналық 

кәсіпорнының «Қанаттылар» инклюзивті бөліміне 2024 жылы «Қанаттылар» 

инклюзивті театры» атауы берілді. Биылдан бастап штат саны 25-тен 45 бірлікке 

ұлғайтылды. Әкімдік «Қанаттылар» театрын жеке ғимаратқа орналастыру 

мәселесін қарастыруда.  

Ақтөбе облысындағы «Қалалық қазақ саңыраулар қоғамы мәдениет үйі» 

КММ жанындағы «Мы Вас любим» клоунада театрының әртісі Л. Власова                   

2019 жылы «Ерен еңбегі үшін» медалімен марапатталды. 

Биыл қазанда Ж. Аймауытов атындағы Павлодар облыстық қазақ музыка-

драма театры жанынан инклюзивті театр үйірмесін ашу жоспарлануда.  

Солтүстік Қазақстан облысында 2006 жылы «Sensitive» би театры 

құрылды, 2020 жылдан бастап театр С. Мұқанов атындағы облыстық қазақ 

мемлекеттік музыкалық-драма театры жанында жұмыс жасап келеді. 2024 жылы 

аталған театр мүшелеріне жергілікті бюджет есебінен М. Қозыбаев атындағы 

Солтүстік Қазақстан университетіндегі «Мәдени-демалыс жұмысы» 

мамандығына 5 білім гранты бөлінді. 

Мәдениет және ақпарат министрлігі «Activ Life» мүгедектер қоғамдық 

бірлестігімен 2018 жылы «Wide World» – «Ұлы Дүние» атты I халықаралық 

ерекше театрлар фестивалін, 2021 жылы ерекше қажеттілігі бар шығармашылық 

адамдар арасында «Өнерпаз болсаң» атты республикалық фестиваль өткізді. 

Бұл жұмыстар жалғастырылатын болады.  

Мүмкіндігі шектеулі азаматтарға өнер, атап айтқанда актерлік 

мамандығы бойынша оқу бағдарламалары мен гранттар қарастыру бойынша  

Білім беру саласындағы 52 мәдениет, өнер және музыка колледжінде                 

384 мүмкіндігі шектеулі оқушы білім алуда. Сондай-ақ 7 мың ерекше бала                  

1 871 қосымша білім беру ұйымында білім алып келеді. 

Инклюзивті білім беруге жағдай жасаған білім беру ұйымдарының үлесі 

2025 жылы мектепке дейінгі ұйымдарда 70 %-ды, орта білім беру ұйымдарында 

90%-ды, техникалық және кәсіптік білім беру ұйымдарында 81%-ды құрады. 

Техникалық және кәсіптік білім беру ұйымдарына оқуға түсуге бірінші, 

екінші топтағы мүгедектер, бала кезінен мүгедектігі бар және мүгедектігі бар 

балалардың қатарынан шыққан азаматтар үшін 10 пайыз квота қарастырылған1. 

Жоғары оқу орындарында инклюзивті білім беруде азаматтардың барлық 

санаттарын тең оқыту қарастырылған.  

«Өнер және гуманитарлық ғылымдар» білім беру саласы бойынша «Театр 

өнері», «Өнертану», «Сахна өнері және цирк режиссурасы», «Актерлік өнер», 

«Эстрада өнері», «Хореография», «Сценография» білім беру бағдарламаларында 

9 жоғары білім және жоғары білімнен кейінгі ұйымдарда 45 білім бағдарламасы 

(бакалавриатта – 23, магистратурада – 13, докторантурада 9) көзделген. 

2025 жылғы 4 маусымдағы білім беру реестріне К. Байсейітова атындағы 

Қазақ ұлттық өнер университетінде «Инклюзивті театр артисі» білім беру 

бағдарламасы енгізілді. Аталған университетте инклюзивті білім беру бағыты 

аясында дуальды оқыту жүйесі жүзеге асырылады. Бұл жүйе бойынша 

студенттер «Қанаттылар» театрында тәжірибеден өтеді. Университетте жеке 

кеңес беру, психологиялық-педагогикалық қолдау, сондай-ақ қозғалу мүмкіндігі 

шектеулі студенттер үшін онлайн оқыту форматы қарастырылған. Ерекше білім 

беру қажеттіліктері бар студенттерге арналған жеңілдетілген бейімделген білім 

беру бағдарламалары әзірленуде.  

Бұдан бөлек ерекше балалармен жұмыс істейтін педагогтер жыл сайын 

біліктілікті арттыру курстарынан өтеді.  

Сондай-ақ жоғары білім мен ғылымды дамытудың 2023-2029 жылдарға 

арналған тұжырымдамасында инклюзивті білім беру, ерекше білім беру 

қажеттіліктері бар білім алушылардың жеке білім беру траекториясын дамыту 

үшін жағдайлар жасалатын болады (2023 ж. – 60%, 2024 ж. – 70%, 2025 ж. – 80%, 2026 ж. 

- 100%, 2027- 100 %, 2028 ж. – 100 %, 2029 ж. – 100%).  

Театр және кино саласындағы оқу орындарында инклюзивті білім беру 

ортасын қалыптастыруға бағытталған іс-шаралар жоспарын және  

инклюзияны дамытуға арналған мемлекеттік бағдарлама қабылдауға қатысты  

Қазақстан Республикасындағы инклюзивті саясаттың 2025 – 2030 

жылдарға арналған тұжырымдамасы (бұдан әрі - Тұжырымдама) бекітілді2.  

Тұжырымдаманы іске асыру жөніндегі іс-қимыл жоспарына сәйкес мәдениет, 

спорт және туризм саласында инклюзивті мәдениетті ынталандыруға және 

қолдауға бағытталған әлеуметтік маңызы бар іс-шаралар қарастырылған.  

Бұл бағыттағы жұмыстар Тұжырымдама шеңберінде жүргізіледі. 

 

С. Жұманғарин 

 
1 Оқу-ағарту министрінің 2023 жылғы 15 тамыздағы № 261 бұйрығы   
2 ҚР Үкіметінің 2024 жылғы 30 желтоқсандағы  № 1143 қаулысы. 


